
Nd. 812. Frumvarp til laga [462. mál]
um breytingu á lögum nr. 3226. apríl 1965, um hreppstjóra.

(Lagt fyrir Alþingi á 110. löggjafarþingi 1987-88.)

1. gr.
1. gr. laganna hljóði svo:
Hreppstjóri skal vera í hverju sveitarfélagi þar sem sýslumaður hefur eigi skrifstofu.

Hreppstjóri skal vera búsettur í sveitarfélaginu.

2. gr.
2. gr. laganna hljóði svo:
Þá er starf hreppstjóra losnar skal sýslumaður auglýsa það laust til umsóknar.
Sýslumaður veitir stöðu hreppstjóra úr hópi umsækjenda að fenginni umsögn sveitar-

stjórnar.
3. gr.

5. gr. laganna hljóði svo:
Hafi sýslumaður skrifstofu í þéttbýliskjarna utan aðsetursstaðar síns er honum heimilt

að skipa forstöðumann skrifstofunnar jafnframt hreppstjóra viðkomandi sveitarfélags án
þess að auglýsa starf hreppstjóra laust til umsóknar í því tilviki. Hreppstjórastarfið er þá
hluti af störfum forstöðumannsins.

4. gr.
Lög þessi taka gildi 1. janúar 1989.

Athugasemdir við lagafrumvarp þetta.

Samkvæmt ákvæðum sveitarstjórnarlaga nr. 8/1986 verða sýslunefndir lagðar niður frá
næstu áramótum. Í lögum um hreppstjóra er ráð fyrir því gert að sýslumaður skipi hrepp-
stjóra úr hópi þriggja manna sem sýslunefnd kýs. Þarf því að breyta þeirri skipan.

Þá er sýslumanni heimilað að sameina störf hreppstjóra og forstöðumanna skrifstofa
sem hann hefur í þéttbýliskjörnum utan aðsetursstaðar síns jafnframt því sem óþarft þykir að
skipaður sé sérstakur hreppstjóri á aðsetursstað sýslumanns. Með tilkomu fleiri "bæja" í
samræmi við ákvæði sveitarstjórnarlaga má búast við því að skrifstofum sýslumanna utan
aðsetursstaða þeirra fjölgi þannig að unnt verði að bæta þjónustu embættanna við
almenning.


